
দ্ৰৌপদীৰ আৰ্ত্তনাদ শুনিয়া শ্ৰৱণে।

মৃগয়া কৰিবে এৰি আসিলা অৰ্জ্জুনে॥৫৮

আসিলেক মন পৱনৰ বেগ ধৰি।

দেখি খটাসুৰে এৰি গৈলেক লৱৰি॥

বৃক্ষৰ আৰালে যাই থাকিলা লুকাই।

দ্ৰৌপদীক ধনঞ্জয় দেখিলেক যাই॥৫৯

কথমপি দ্ৰৌপদীৰ আছে মাত্ৰ প্ৰাণ।

কিনো ভৈল প্ৰাণেশ্বৰী দিয়া সমিধান॥

দ্ৰৌপদী বোলয় প্ৰভু কিবা শোধা আৰ।

মৰিবাৰ কাল আসি মিলিলা আমাৰ॥৬০

অসুৰে মাৰিলা যুধিষ্ঠিৰ ভীমসেন।

মোৰ প্ৰাণ যায় তুমি কি কৰা অৰ্জ্জুন॥

ভীম যুধিষ্ঠিৰ বিনে মোৰ প্ৰাণ যায়।

বৃক্ষৰ গোৰত আছে অসুৰ লুকাই॥৬১

অৰ্জ্জুনে বোলন্ত মই কৰো প্ৰতিকাৰ।

মাৰিয়া পেশিবো আজি যমৰ নগৰ।

এহি বুলি ধনু ধৰি গৈলা আগুৱাই॥

অসুৰেও দেখা দিয়া বৃক্ষত লুকাই॥৬২

মৈনাক পৰ্ব্বত যেন তাৰ কলেৱৰ।

ক্ৰোধে ধনঞ্জয় প্ৰহাৰিলা পঞ্চ শৰ৷

অৰ্জ্জুনৰ শৰচয় পৰিলা নিৰ্ঘাতে।

নভৈলেক অসুৰৰ কটাক্ষ মনতে॥৬৩

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

